
ABSTRAK 

Niat Ihram di Miqat sangat penting dalam perlakuan Ibadah Haji. Keperluan 

untuk mengetahui batasan waktu dan tempat miqat ini adalah bagi memudahkan 

urusan perlaksanaan Ibadah Haji. Oleh sebab itu, tuntutan mempelajarinya telah 

diterapkan dari alam persekolahan lagi. Tajuk ini telah dipelajari di Sekolah Agama 

Kerajaan Johor sejak sekian lama. Namun pembelajaran bercorak tradisional dan 

berbantukan kitab menyukarkan pelajar untuk memahami keadaan dan gambaran 

perlakuan tersebut. Objektif penyelidikan ini adalah untuk mereka bentuk dan 

membangunkan animasi Miqat Haji disamping melihat keberkesanannya dalam 

meningkatkan kefahaman pelajar darjah 6. Penyelidikan ini berbentuk eksperimen 

dengan reka bentuk kuantitatif. Terdapat 60 orang pelajar  dan 4 orang guru darjah 6 

dipilih sebagai subjek kajian menggunakan teknik rawak mudah. Ujian-pra, ujian-

pasca dan borang soal selidik diberikan kepada responden bagi menjawab ketiga-tiga 

persoalan kajian yang dikemukan. Hasil kajian menunjukkan nilai min ujian-pasca 

adalah lebih tinggi daripada ujian-pra iaitu 50.93. Maka hasil kajian telah 

membuktikan bahawa aplikasi animasi miqat haji sangat berkesan untuk 

meningkatkan kefahaman pelajar dalam mempelajari tajuk miqat haji kerana terdapat 

hubungan yang kuat antara penggunaan animasi dengan pencapaian responden. 

Justeru adalah sangat penting bagi guru untuk menggunakan kaedah yang efektif dan 

bahan pembelajaran yang menarik. Kesimpulannya, penggunaan animasi sebagai 

pendekatan pembelajaran sangat berkesan dalam meningkatkan kefahaman dan 

pencapaian pelajar.  

ABSTRACT 

The intention of Ihram in Miqat is very important in the conduct of Hajj. The need to 

know the time and place of this miqat is to facilitate the implementation of Hajj. 

Therefore, the demand to learn it has been applied from the realm of schooling again. 

This topic has been studied in Johor government religious schools for a long time. 

However, traditional and scriptural learning only makes it difficult for students to 

understand the situation and the picture of the behavior. The objective of this 

research is to design and develop Miqat Haji animation as well as see its 

effectiveness in improving the understanding of grade 6 students. This research is in 

the form of experiments with quantitative design. There were 60 students and 4 grade 

6 teachers selected as study subjects using a simple randomization technique. Pre-

test, post-test and questionnaires were given to the respondents to answer the three 

research questions. The results showed that the mean value of the post-test was 

higher than the pre-test which was 50.93. Thus, the results of the study have proven 

that the application of miqat hajj animation is very effective in improving students' 

understanding in learning the title of miqat hajj because there is a strong relationship 

between the use of animation and the achievement of respondents. Therefore, it is 

very important for teachers to use effective methods and interesting learning 

materials. In conclusion, the use of animation as a learning approach is very effective 

in improving student understanding and achievement. 

BAB 1  

 

 

PENGENALAN 

1.1 Pengenalan 

Falsafah Pendidikan Kebangsaan adalah untuk memenuhi hasrat sesebuah 

negara menerusi pendidikan sebagai suatu usaha yang berterusan. Ianya bagi 

mengembangkan potensi individu bukan sahaja di dalam bilik darjah bahkan di luar 

dan seterusnya masyarakat. Dunia abad ke-21 menyaksikan dasar global langit 

terbuka dan perubahan dalam bidang teknologi ini juga turut menyaksikan Negara 

Malaysia tidak terlepas daripada mengalami arus perubahan dari sudut teknologi dan 

penyampaian maklumat. Untuk itu, Kementerian Pendidikan Malaysia telah 

dipertanggungjawabkan menjadi pelaksana dasar ini melalui Pelan Pembangunan 

Pendidikan Malaysia 2013-2025, supaya mampu bersaing dengan negara-negara lain 

seluruh dunia (Ministry of Higher Education Malaysia, 2013). Oleh itu cabaran yang 

akan dipikul oleh warga pendidikan dalam membangun generasi bangsa Malaysia 

2020 menjadi besar dan hebat. Mereka perlu menyiapkan diri dengan kemahiran 

terkini dalam pengajaran dan pembelajaran abad ke-21 kerana pendidik pendidik 

merupakan adalah egen pelaksana untuk segala perubahan yang dirancang dan 

dirangka oleh Kerajaan (Ministry of Higher Education Malaysia, 2013). Oleh yang 

demikian sistem pendidikan dipacu dan dibantu oleh Kementerian Pendidikan 

Malaysia yang sentiasa bersiap sedia menyediakan perkhidmatan, hala tuju dasar dan 

sokongan yang tidak pernah putus (Malaysia Education Blueprint, 2013). Dari sudut 

yang lain pula, bantuan pihak kerajaan juga dilihat sebagai salah satu peluang dalam 

memartabatkan pendidikan. Menurut Kamarul Azmi Jasmi (2015), dalam kajiannya 

mencatatkan bahawa sejarah telah membuktikan bahawa abad ke-19 ini 

memperlihatkan Kerajaan Johor berjaya memberikan kesepaduan ilmu kepada 

masyarakat negerinya terutama dalam bidang Pendidikan Islam. 

 Rentetan daripada itu Falsafah Pendidikan Islam Negeri Johor pula 

mensasarkan objektif bersumberkan Al-Quran, As Sunnah dan Ijma bagi membentuk 

seseorang insan berpandukan prinsip Syariat, Akhlak dan Akidah. Ini bagi 

memastikan potensi jiwa, emosi dan jasmani serta intelektual seseorang dapat 

dikembangkan dengan terancang supaya tanggungjawab sebagai khalifah dapat 

dilaksanakan untuk mencapai kebahagiaan di dunia dan akhirat. Dunia abad ke-21 

menyaksikan dasar global langit terbuka dan pendidikan berasaskan keagamaan ini 

juga perlu bersiap sedia menghadapinya. Oleh itu cabaran yang akan dipikul oleh 

warga pendidikan dalam membangun jiwa seorang khalifah seperti yang 

dimatlamatkan adalah sangat besar dan hebat. Mereka perlu menyiapkan diri dengan 

ilmu pengetahuan serta kemahiran yang terkini untuk pendidikan abad ke-21 kerana 

pendidik adalah tunjang kejayaan pihak kerajaan bagi pelaksanaan dasar yang telah 

ditetapkan (Ministry of Higher Education Malaysia, 2013).  

Bersangkutan dengan itu, bagi mencapai prinsip yang disasarkan oleh sistem 

pendidikan di sekolah Agama Kerajaan Johor, pembelajaran Al-Quran, Ibadah dan 

Tauhid telah diberi penekanan yang lebih dan merupakan mata pelajaran wajib lulus 

bagi membolehkan pelajar ke darjah yang seterusnya dibantu dengan mata pelajaran 

teras yang lain. Maka kepentingan mempelajari dan memahami isi kandungan tajuk 

adalah sangat perlu. Dalam perkara ibadat, bab haji merupakan salah satu tajuk yang 

ditekankan untuk dipelajari oleh semua pelajar darjah 6. Rukun Islam yang ke 5 

merupakan kefardhuan bagi perlaksanaan Ibadah Haji terhadap semua umat Islam 

yang berkemampuan. Sebagai umat Islam perlaksanaan ini dapat mengukur kekuatan 

pegangan akidah seseorang sebagai seorang hamba terhadap para pencipta –Nya. Ini 

adalah kerana melalui penghayatan yang tekad dan keikhlasan yang mendalam  akan 

melahirkan rasa cinta dan kedamaian  di atas muka bumi ini sesama umat dan 

makhluk (Istianah, 2017). Hal ini adalah kerana ibadah ini merupakan suatu ibadah 

yang diketegorikan sebagai aktiviti ritual dan sosial kerana dengannya terwujud 

jalinan ukhwah di kalangan umat Islam tanpa mengira darjat dan pangkat (Saputra, 

2016).  Maka tidak hairanlah semua peringkat umur manusia sentiasa berlumba-

lumba berusaha ke arah perlaksanaan ibadah yang sangat dituntut ini 

(Kholilurrahman, 2017). 

Oleh itu, Miqat merupakan suatu perkara penting yang perlu diketahui oleh 

para perlaksana. Ini adalah kerana Miqat merupakan suatu batasan atau ketetapan 

waktu dan tempat untuk jemaah memakai ihram atau memulakan ibadah.  Miqat ini 

terbahagi kepada 2 pekara iaitu Miqat Makani (tempat) dan Miqat Zamani (masa) 

(Alawiy, 2020). Bagi Miqat Zamani ianya dikenali juga dengan panggilan bulan-

bulan haji iaitu bulan Syawal dan Zulhijjah manakala Miqat Makani pula lebih 

melihat daripada sudut geografi umat Islam sama ada kumpulan yang tinggal dalam 

wilayah Kota Mekah atau kurang daripada batasan miqat (Iii, 2017). Dengan 

melakukan hal demikian maka bermulanya niat ihram seseorang itu (Ibrahim, 2018).  

Untuk memahami perihal pelaksanaan Ibadah Haji ini dan seterusnya 

berkaitan Miqat itu sendiri, keperluan kepada mempelajarinya adalah sangat perlu. 

Setiap peringkat umur manusia disarankan untuk menyelami hal-hal berkaitan 

perlaksanaan ibadah ini agar perlakuan dan pembacaan yang betul dapat dilakukan. 

Ini adalah kerana di dalamnya terdapat aspek-aspek pendidikan yang terkait sama 

seperti ilmu tauhid, kesucian zahir dan batin dan juga persaudaraan di mana amat 

penting sebagai pengakhiran nanti yang merupakan suatu perjalanan suci kerana di 

jemput menjadi tetamu Allah S.W.T (Muhaemin, 2013). Bertepatan dengan itu 

Pendidikan Islam dilihat sebagai wadah dalam membentuk para pelajar supaya 

menjadi muslim yang berjaya dari sudut ilmu dan kemahiran juga mampu 

menyeimbangkan diri dari sudut jasmani, emosi, rohani dan intelek (Talib, Abd 

Halim and Mohd Shafie, 2018). Ini adalah kerana Pendidikan Islam merupakan 

hubungan di antara teori dan praktis. Maka tajuk miqat dalam ibadah Haji ini 

diyakini dapat memberikan kesan kepada akhlak dan akedemik para pelajar. 

Natijahnya, nilai spritual dalam diri pelajar lebih diutamakan berbanding nilai intelek 

(Hussin and Tamuri, 2017). Menurut Kamarul Azmi Jasmi (2015), dalam kajiannya 

mencatatkan bahawa sejarah telah membuktikan bahawa abad ke-19 ini 

memperlihatkan Kerajaan Johor berjaya memberikan kesepaduan ilmu kepada 

masyarakat negerinya terutama dalam bidang Pendidikan Islam.  

Sebagai suatu alat peneguhan melalui teknologi digital di dalam proses 

mendidik, kaedah pembelajaran berasaskan multimedia dilihat menawarkan 

kepelbagaian kaedah dan cara dalam penyampaian guru. Ini adalah kerana suatu 

kejayaan dalam pembelajaran itu bergantung kepada perihal ini terutama apabila 

pendekatan dan kaedah yang dipilih mampu menarik minat pelajar dan mendorong 

mereka untuk belajar (Salsidu, Azman and Abdullah, 2017). Ini adalah kerana 

elemen-elemen yang terdapat di dalam multimedia seperti teks, animasi, grafik, 

simulasi, audio dan video mampu memberi peluang kepada pelajar untuk bebas 

mengawal pembelajaran dengan lebih baik (Nawi, 2020). Maka semangat dan 

motivasi pelajar untuk mendalami sesuatu tajuk akan dapat ditingkatkan (Syazwani 

and Talib, 2019). Hal ini disokong oleh Salleh (2018), melalui kajiannya yang 

mendapati bahawa elemen multimedia ini dapat mewujudkan pembelajaran yang 

berkesan sekaligus dapat mengukuhkan kefahaman dan penguasaan pelajar seperti 

dalam mata pelajaran Pendidikan Islam khususnya dalam perkara ibadah.   

Animasi merupakan satu cabang daripada elemen multimedia yang dilihat 

dapat memberikan  kesan terhadap pembelajaran guru. Dalam menyebarkan ilmu 

berkaitan keagaaman, animasi dilihat sebagai suatu pendekatan psikologi yang 

menarik untuk merangsang deria golongan sasaran seperti pendengaran, penglihatan 

dan pemikiran yang diketegorikan sebagai dakwah secara berhikmah. Ini adalah 

kerana daripada kreativiti penerbit, olahan kefahaman isi dapat diterjemahkan 

penyampaiannya dalam bentuk hiburan yang lebih santai dan mudah difahami 

(Abdullah, 2016). Bukan itu sahaja, media animasi ini juga dapat membantu guru 

dari sudut komunikasi dan penyampaian untuk kefahaman pelajar melalui kesan 

visual yang dipaparkan (Dzakwan, 2020). Maka kesannya, animasi dilihat dapat 

memberikan pengalaman belajar dengan suasana yang menggembirakan terutama 

untuk mereka yang peringkat rendah dan dapat mewujudkan kesedaran dalam minda 

mereka bahawa belajar bukanlah suatu perkara yang membosankan (Ula, 2019). 

Apatah lagi untuk subjek agama yang lebih kompleks dan sukar untuk difahami. 

Namun untuk lebih efektif dan efisyen, penggunaan animasi perlu mengikut 

kesesuaian waktu dan tajuk yang ingin dipelajari supaya objektif pembelajaran 

tercapai melalui strategi pembelajaran yang terancang (Mutiara, 2020). 

 Model 'transmisi' atau teknik kuliah masih diguna pakai sebagai pendekatan 

pengajaran yang dominan dalam pendidikan di seluruh dunia pada masa kini (Scott, 

2015). Corak pembelajaran ini perlu ditukar kepada pembelajaran yang lebih aktif 

dan guru hanya bertindak sebagai pemudah cara sahaja (Nasir, 2012). Pembaharuan 

atau inovasi diperlukan dalam pendidikan khususnya bidang pegetahuan dan aplikasi 

dalam pengajaran. Ini bertujuan untuk menjadikan sistem pembelajaran itu lebih 

aktif, komunikatif, inovatif, efektif dan menyenangkan (Yahya Buntat dan 

Lailinanita Ahamad, 2012). Oleh itu, teknologi dapat memudahkan tugas guru. Maka 

peluang daripada keistimewaan dan kelebihan sesuatu aplikasi itu harus diambil oleh 

guru berbanding hanya kekal dengan kaedah pengajaran bercorak tradisional. 

1.2 Latar Belakang Kajian 

Pendidikan berasaskan teknologi dan multimedia bertujuan meningkatkan 

mutu dan melancarakan aktiviti pembelajaran di samping dapat menambahkan 

kefahaman serta motivasi mereka. Animasi merupakan salah satu daripada eleman 

multimedia yang dapat membantu guru dan pelajar mencapai objektif pembelajaran. 

Menurut Salsidu, Azman and Abdullah (2017), elemen ini mampu menjadikan suatu 

persembahan maklumat lebih hidup, dinamik dan mampu menarik minat pelajar. 

Melaluinya juga, pelajar dapat membayangkan subjek dan kandungan yang tidak 

dapat dilihat di dunia nyata, animasi juga mampu menjelaskan gambaran yang sukar 

dibyangkan disamping dapat mewujudkan penyertaan aktif para pelajar (Rohana 

Mansor et al., 2020). Ini adalah kerana animasi mampu memudahkan pelajar 

memahami sesuatu  tajuk yang sukar difahami dan bersifat kompleks seperti 

pembelajaran bedasarkan kandungan kitab semata-mata yang memerlukan kepada 

penerangan yang lebih jelas daripada guru untuk memahami maksud ayat atau 

perkataan yang ingin disampaikan.  

1.2.1 Transformasi Pendigitalan/Pendidikan Abad ke-21 

Perkembangan teknologi maklumat dan komunikasi pada era digital dewasa 

kini sedikit sebanyak telah mentransformasikan platform serta senario pendidikan di 

seluruh dunia termasuklah Malaysia. Teknologi terkini menjadi lebih maju dan 

merupakan suatu kepentingan di setiap sudut kehidupan masyarakat dan juga 

kehidupan peribadi individu. Oleh yang demikian pengajaran dan pembelajaran 

berasaskan multimedia juga tidak terlepas untuk meraih manfaatnya yang mana para 

pelajar dilihat boleh menyelesaikan pembelajaran melalui penggunaan elemen-

elemen yang disediakan termasuklah animasi yang terancang. 

Dengan berbuat demikian, penggabungan teknologi digital di dalam 

kurikulum sekolah akan dapat memperkembang dan memperkayakan lagi tajuk yang 

di ajar oleh para guru dan memungkinkan peluang mewujudkan pembelajaran yang 

efisyen. Dalam konteks ini, ayat suci Al-Quran telah memberi keterangan mengenai 

perkaitan di antara ilmu pengetahuan dan teknologi. Firman Allah SWT: 

َ�عۡشَرَ  �سِ ٱوَ  لۡجِنِّ ٱيَ� تِ ٱأنَ �َ��ذُوُاْ ِ�نۡ أقَۡطَ�رِ  ۡ��طََعۡ�مُۡ ٱإنِِ  ۡ�ِ وَ� ن�  ��ذُوُاْ� �فَ  ۡ�رَۡضِ ٱوَ  ل��َ��
َ� �َ��ذُوُنَ إِ�� بُِ�ۡ�طَ�   

Terjemahan : “Hai jemaah jin dan manusia, jika kamu sanggup menembus 

(melintasi) penjuru langit dan bumi, maka lintasilah, kamu tidak dapat menembusnya 

melainkan dengan kekuatan.”  ( Ar-Rahman, 55:33) 

Ayat tersebut mengandungi anjuran bagi seiapa yang bekerja di bidang ilmu 

pengetahuan dan teknologi, agar berusaha mengembangkan kemampuan sehingga 

menembusi (melintas) penjuru langit dan bumi. Namun al-Qur‟an memberi 

peringatan tentang kepenggunaan sesuatu ilmu itu. Kekuatan yang dimaksudkan 

dalam ayat bermakna kelengkapan (ilmu) pengetahuan dan teknologi. Maka tindakan 

yang ditegaskan di dalam ayat ini adalah supaya manusia sentiasa 

memperkembangkan ilmu pengetahuan mereka selari dengan teknologi yang tercipta. 

Dalam proses pengajaran dan pembalajaran, penggunaan pelbagai media 

adalah diutamakan untuk merangsang minda pelajar. Penggunaan teknologi digital 

dengan penerapan elemen multimedia pada masa kini merupakan salah satu medium 

yang terpenting dan terhebat untuk merangsang pembelajaran digital. Oleh itu teknik 

pembelajaran perlu berubah kepada suatu kaedah yang terkini dan menyeronokkan 

dan yang paling penting dapat meningkatkan motivasi para pelajar. Proses evolusi 

yang berlaku secara berterusan dan tanpa henti ini memberi kesan kepada pendekatan 

dalam pengajaran dan pembelajaran. Pendapat oleh Kosmas (2017), menyatakan 

bahawa teknologi baru dan sumber dalam talian untuk tujuan pendidikan memberi 

inspirasi kepada penyelidik untuk mendekati pembangunan professional dari sudut 

yang berbeza dengan matlamat untuk memperbaiki amalan guru dan metod yang 

digunakan. Ini disokong oleh Victoria (2017), yang mengetengahkan bahawa 

teknologi yang ada seperti ICT ini adalah wajar digunakan sebagai medium yang 

mampu membawa kepada transformasi. Dari sudut  keislaman itu sendiri, Abidin 

(2017) berpendapat bahawa salah satu alat yang boleh dimanfaatkan untuk 

kecemerlangan itu ialah teknologi. Teknologi adalah kurniaan Allah SWT dan ianya 

perlu digunakan demi kebaikan agama agar dapat melahirkan pakar Muslim dalam 

pelbagai bidang. Dan sesungguhnya ianya dimulakan dari proses awal pembelajaran 

yang bermakna. 

Dalam pada itu, sekolah-sekolah di bawah Kementerian Pendidikan Malaysia 

telah pun mengorak langkah melakukan transformasi ke arah penggunaan media 

teknologi. Ini dibuktikan dengan Surat Pekeliling Ihktisas Bil 6/2003 daripada 

Pejabat Ketua Pendidikan Malaysia kepada semua Pengarah Pendidikan di peringkat 

Negeri berkaitan Dasar Penggunaan Media dan Teknologi dalam Pengajaran dan 

Pembelajaran. Dengan peruntukkan berbentuk fasiliti teknologi yang telah 

dibekalkan secara peringkat - peringkat sudah tentu guru - gurunya sedang 

melakukan persiapan ke arah perubahan ini. 

Pola pembelajaran perlu kepada perubahan, namun senario ini tidak begitu 

menyerlah dalam pendidikan Islam Negeri Johor, kaedah pembelajaran yang 

dilaksanakan oleh guru agama Kerajaan Negeri Johor adalah bercorak tradisional. 

Penulisan oleh Azlin Elias and Nasrul Hisyam Nor Muhamad (2017), mendapati 

bahawa tahap penggunaan ICT oleh guru agama adalah lemah. Mereka juga kurang 

mempunyai kemahiran dan keupayaan menggunakan teknologi maklumat dalam 

pengajaran dan pembelajaran. Malahan guru agama itu sendiri mengakui bahawa 

kaedah yang sering mereka gunakan adalah teknik kuliah dan penerangan (Tamuri, 

Ismail and Jasmi, 2012). Dalam satu kajian lain oleh Noraini Omar, Mohd Aderi Che 

Noh (2014) pula mendapati guru agama lebih memberikan tumpuan terhadap aktiviti 

menghabiskan sukatan pelajaran untuk peperiksaan juga memilih cara yang mudah 

atau lama sebagai pendekatan mereka. 

Selain daripada itu kelihatan proses pembelajaran yang dijalankan oleh guru 

sekolah agama hanya menggunakan bahan pengajaran utama berbantukan kitab 

sahaja. Konsep kandungan isi pelajaran yang kompleks adalah sukar untuk 

diterjemahkan oleh pelajar. Ini adalah kerana tidak terdapat sokongan bahan atau 

alatan media lain yang membantu kefahaman para pelajar. Kajian oleh Jasmi and 

Tamuri (2011), mendapati daripada satu hingga sepuluh pilihan untuk menggunakan 

bahan bantu mengajar, pemilihan menggunakan komputer dan LCD, kertas mahjong, 

buku rujuan dan gambar adalah menduduki tempat ke lima hingga ke sepuluh 

berbanding kertas edaran, modul, dan buku teks yang menjadi pilihan utama guru 

agama Islam. Ini adalah kerana mereka beranggapan bahawa pembelajaran elemen 

amalan ini berkait rapat dengan pembelajaran menerusi teknik kuliah dan penerangan 

(Fakhruddin et al., 2013). Oleh itu suatu cadangan dikemukakan agar guru agama 

juga perlu mengikuti dan meyesuaikan pendidikan Islam selari dengan 

perkembangan semasa (Salleh, 2018). Apatah lagi tajuk Ibadah Haji khasnya Miqat 

ini memerlukan kepada pemahaman yang mendalam seperti membaca buku, 

perbincangan, inkuiri, pembelajaran formal, dan pembelajaran tidak formal (Khair, 

2017).  

Bertitik tolak dari kenyataan di atas, cara dan teknik yang dipilih oleh guru 

dalam memastikan keberlangsungan proses pembelajaran sudah semestinya 

mempunyai sebab dan alasan tertentu. Untuk menukar landskap pengajaran yang 

sekian lama menjadi tradisi kepada pembelajaran era terkini yang mendepani masa 

bukan suatu perkara yang mudah. Peralihan kepada sesuatu teknik dan cara yang 

baru merupakan suatu cabaran kepada para guru dari sudut sikap, kecekapan, 

motivasi, tekanan dan emosi serta komitmen. Kerana dengannya sejauh mana tindak 

balas dan rangsangan yang diberikan dapat membawa kepada suatu perubahan yang 

bermakna kepada para pelajar (Kamaruddin and Boon, 2020). Selain daripada itu 

jurang generasi dan jurang digital juga menjadi isu di mana jurang generasi 

melibatkan ilmu pengetahuan dan kemahiran guru terhadap teknologi digital. Ilmu 

dan kemahiran amat penting bagi memastikan kecekapan penggunaan teknik digital 

agar mempunyai kesan secara langsung terhadap pembelajaran Demeshkant ( 2020), 

manakala jurang digital pula dari sudut capaian kepada teknologi itu sendiri. Kedua-

dua jurang ini telah mewujudkan keadaan ketidakmampuan dan ketidaksediaan guru 

untuk menggunakan sesuatu pembelajaran berbentuk digital ini. (Kurniawati, 

Maolida and Anjaniputra, 2018). Zaki (2020) dalam penulisannya juga mendapati 

terdapat kekurangan terhadap kemahiran guru dalam menguruskan peranti dan juga 

aplikasi dalam talian. Intihanya, peluang membina pengalaman pembelajaran yang 

baru serta kepercayaan untuk meningkatkan motivasi pelajar tidak dapat dibentuk. 

(Smaragdina et al., 2020). 

Walaupun kelihatan agak jauh ketinggalan dari sudut penerapan teknologi 

dalam pengajaran dan pembelajaran. Dengan keadaan semasa, penghijrahan kaedah 

pembelajaran sedang giat dijalankan. Segala alasan tidak lagi rasional dan perlu 

dibuktikan dengan tindakan. 

1.2.2 Masalah Menguasai Tajuk Ibadah Haji Bab Miqat 

Tajuk Ibadah merupakan tajuk yang memerlukan kepada penghayatan di 

samping teori dan praktikal untuk menjadikan pelajar lebih memahami apa yang 

sedang mereka pelajari. Pelajar perlu diberikan sekurang-kurangnya gambaran dan 

tunjuk cara bagaimana sesuatu ibadah itu dilakukan. Jika tidak pelajar hanya akan 

mengetahui dan menghafal sahaja isi kandungan yang diberikan dan akhirnya 

menjadikan mereka tidak faham serta bosan mempelajarinya (Bani Hidayat Mohd 

Shafie et al., 2010). Menurut Rafi and Bin (2018), pelajar juga hilang tumpuan, tidak 

suka untuk belajar dan akhirnya menggangu kawan-kawan yang lain juga ada pelajar 

yang melakukan kerja-kerja sendiri yang tidak disuruh oleh guru. Tambahan pula 

dengan corak pembelajaran berfokuskan penggunaan buku teks semata-mata dan 

kebanyakkan aktiviti yang dilakukan hanya secara individu (Osman et al., 2017).  

Selain itu, perihal guru-guru untuk mengejar sukatan demi pencapaian 

akademik menjadikan setiap amalan yang memerlukan kepada penekanan dan 

kefahaman ini telah diabaikan (Hussin and Tamuri, 2017). Hal ini disokong oleh Siti 

Fatimah Salleh (2018), yang juga berpendapat bahawa guru Pendidikan Islam 

tetumpu pada masa yang ditetapkan untuk menghabiskan sukatan pelajaran 

disamping penggunaan bahan bantu mengajar yang tidak sesuai juga melaksanakan 

pembelajaran berpusatkan guru. Maka konsep-konsep ibadah sukar difahami dan 

dikuasai oleh pelajar.  Bukan ini sahaja, terdapat juga masalah lain yang menjadi 

penghalang kepada guru untuk menggunakan teknik yang berbeza dan baharu 

semasa mengajar, iaitu kekurangan kemudahan, peralatan dan persekitaran bilik 

darjah yang tidak kondusif (Ismail, 2018). Maka guru tidak dapat merangka strategi-

strategi yang baru akibat kekangan ini. Jadi cara yang ada dikirakan terbaik asalkan 

sukatan dapat disampaikan. 

Begitu juga tajuk Miqat Haji ini, untuk melaksanakan praktikal pada tajuk ini 

adalah agak sukar dan memerlukan kos yang tinggi, namun gambaran atau visual 

dapat membuka minda pelajar untuk memahami apa yang disampaikan berbanding 

hanya dengan membaca tajuk dari dalam kitab yang tiada langsung gambaran dan 

contoh diberikan. Tidak semua pelajar dapat memahami apa yang dibaca dan dilihat 

dengan mudah. Menurut Mohd Romei Ngah (2016), daya ingatan pelajar adalah 

tidak sama. Ada yang kuat dan ada yang lemah. Bukan itu sahaja, tambahan oleh 

Hussin and Tamuri (2017) telah menyatakan bahawa pengetahuan sedia ada pelajar 

juga berbeza. Maka di sini, kaedah pelajar belajar itu perlu dinilai dan diambil berat 

disamping strategi yang digunakan oleh guru sebagai suatu cara untuk memberikan 

kefahaman kepada mereka. Bagi kebanyakan guru tajuk Miqat haji ini merupakan 

satu tajuk yang di anggap tidak penting dan kurang diberi penekanan kerana dikira 

sebagai tidak berkaitan dengan kehidupan pelajar semasa. Penumpuan adalah 

terhadap perkara fardhu seperti solat adalah lebih utama kerana dianggap penting 

dalam kehidupan seharian mereka (Fakhruddin et al., 2013).  

Berdasarkan laporan analisa peperiksaan Sijil Darjah Enam dari tahun 2016 

hingga 2018, pencapaian untuk tajuk Ibadat di Sekolah Agama Sri Mahkota ini 

hanya pada 19 peratus sahaja yang mendapat gred A iaitu  10% (2016 dengan jumlah 

calon peperiksaan seramai 31 orang), 9% (2017 dengan jumlah calon peperiksaan 

seramai 33 orang), dan 0% (2018 dengan jumlah calon seramai 51 orang). Walaupun 

keseluruhan tajuk meliputi peratusan ini, tetapi tajuk Miqat Haji juga merupakan 

salah satu daripada sukatan yang dipelajari oleh para pelajar dan menyumbang 

kepada peratusan markah mereka. Statistik pencapaian peratusan peperiksaan Sijil 

Darjah Enam ini adalah rendah. Salah satu faktor yang menunjukkan keberhasilan 

pembelajaran adalah pencapaian pelajar. Dalam paparan pencapaian yang diberikan 

beremungkinan hal ini adalah berpunca dari segi kefahaman yang rendah oleh para 

pelajar Ramadhani (2018) terhadap tajuk-tajuk yang dipelajari kerana hanya 

menerima isi kandungan dan rujukan daripada satu bahan sahaja iaitu Kitab 

Pendidikan Ibadat darjah 6 dan corak pembelajaran adalah bersifat tradisional. 

Tambahan sedikit media baru seperti visual, animasi, grafik, audio, dan video 

akan dapat meningkatkan motivasi dan kefahaman pelajar. Pelajar perlu didedahkan 

dengan pelbagai teknik baru bagi memudahkan pemahaman mereka. Segala 

pendekatan dan kaedah yang diperbaharui pasti dapat meningkatkan kualiti 

pembelajaran guru disamping motivasi pelajar (Johari, 2016).  Kajian oleh Hat et al., 

(2014), telah mendapati penggunaan animasi untuk mata pelajaran bahasa Arab 

mampu meningkatkan pencapaian pelajar dan saranan agar penggunaan animasi ini 

diperluaskan untuk kesemua tenaga pegajar kerana kesan dari animasi itu telah dapat 

dibuktikan. Bukan sahaja untuk mata pelajaran bahasa Arab, bahan-bahan berasaskan 

multimedia seperti animasi ini dikatakan sesuai untuk menunjukkan sesuatu 

perlakuan ibadat seperti solat, wuduk dan haji kerana ianya menjelaskan situasi 

melalui gambaran atau visual yang dipaparkan disamping pegulangan yang dapat 

dilakukan oleh pelajar sehingga mereka benar-benar menguasai sesuatu tajuk yang 

dipelajari (Salleh, 2018). Apatah lagi tajuk-tajuk yang bersifat abstrak dan sukar 

difahami pelajar melalui penerangan semata-mata seperti tajuk miqat haji ini. 

Penggunaan gambaran kartun yang dipaparkan juga dapat meningkatkan motivasi 

para pelajar, mereka akan menjadi lebih mudah faham dan seronok untuk belajar 

(Norul Haida Redzuan, Normarini Norazan, 2019). Kesannya, pelajar mudah faham 

dan tugas guru menjadi lebih mudah dan berkesan. 

Kesimpulannya, guru perlu lebih aktif dan berdaya saing dalam mencipta 

suasana pembelajaran yang baharu kepada para pelajar dengan menggunakan media-

media dan sumber bahan yang terkini selari dengan kepesatan teknologi kini.  Istilah 

guru sahaja sebagai penguasa dan pelajar sebagai penerima semata-mata tidak lagi 

releven dan memerlukan kepada perubahan. Multimedia seperti animasi ini dapat 

menghangatkan dan menghidupkan suasana pembelajaran guru (Zulazizi and Nawi, 

2020). Ciptalah kelainan untuk meraih tumpuan dan akhirnya kefahaman pelajar agar 

setiap isi pembelajaran yang disampaikan itu bermakna dalam kehidupan mereka. 

1.3 Pernyataan Masalah 

Usaha untuk memperkenalkan pembelajaran digital di sekolah agama 

kerajaan Negeri Johor adalah sangat wajar dan relevan. Namun kelihatan 

pembelajaran tradisional masih menjadi pilihan utama dan lebih meluas digunakan 

oleh guru dan pelajar menerima pengetahuan secara sehala, apatah lagi menerima 

pendidikan berkaitan penggunaan teknologi di sekolah. Kesannya pengajaran 

menjadi pasif (Fauziah Md Jaafar, Rafisah Osman, 2017). Lebih-lebih lagi guru 

agama yang sering dikaitkan dengan kaedah ceramah dan syarahan. 

Rentetan daripada itu, pembelajaran berasaskan multimedia merupakan 

cabang pembelajaran digital tetapi guru lebih selesa menggunakan satu media utama 

sahaja dalam melaksanakan proses pengajaran dan pembelajaran iaitu Kitab yang 

dibekalkan oleh pihak Jabatan Agama Islam Johor. Pembelajaran berpusatkan guru 

lebih menjadi pilihan tanpa menghiraukan kefahaman dan keupayaan pelajar. Ini 

adalah kerana penggunaan teknologi dan alatan BBM masih kurang digunakan 

(Fakhruddin et al., 2013). Pembelajaran seperti ini bersifat sehala dan akan 

mendatangkan kebosanan disamping mengurangkan minat pelajar jika tidak 

dirancang dengan baik (Jasmi and Tamuri, 2011). Akhirnya motivasi pelajar menjadi 

rendah dan menggangap suatu topik itu sukar untuk dipelajari. Bukan itu sahaja, 

pelajar juga tidak berpeluang meneroka sendiri pembelajaran melalui potensi yang 

mereka miliki (Cabaran, Dato and Halim, 2017). 

Animasi mampu menarik minat pelajar untuk menguasai sesuatu tajuk 

menurut  Hat, Sha‟ari and Abdul Hamid (2013) dan memudahkan kefahaman mereka 

(Stadlinger et al., 2021). Dengannya, pelajar berpeluang untuk belajar secara terbuka 

dan bebas disamping bimbingan daripada guru (Min, 2020). Pelajar juga dapat 

membentuk kemahiran berfikir secara kritis dan kreatif dan belajar dengan mudah 

(Yakob et al., 2020).Selain itu motivasi pelajar dari sudut perhatian, keyakinan dan 

kepuasan juga akan timbul Stadlinger et al., (2021) dan akhirnya pencapaian pelajar 

dapat ditingkatkan disamping mewujudkan perubahan tingkah laku yang positif 

(Rozikin, Jaman and Gumelar, 2020).  

Berdasarkan keperluan memperkasakan bidang Pendidikan Islam digital.  

Oleh itu pembinaan elemen animasi di dalam pengajaran dan pembelajaran ibadah 

haji tajuk miqat. Penyelidik berpendapat perlunya ada kajian sebegini untuk 

membantu  para guru merubah teknik pengajaran dan corak pembelajaran guru 

disamping dapatan kajian boleh dijadikan rujukan bagi pihak Jabatan Agama Islam 

Johor dalam melaksanakan Johor Pendidikan Islam Digital (JPID) pada masa akan 

datang dengan mewujudkan lebih banyak lagi bahan-bahan teknologi yang lebih 

efektif dan berkesan dalam membantu guru menyampaikan ilmu disamping 

membawa perubahan yang dramatik terhadap perkembangan emosi, intelek, rohani 

dan jasmani pelajar.  

1.4 Objektif Kajian 

Objektif kajian ini telah ditetapkan seperti berikut: 

(a) Mereka bentuk dan membangunkan animasi pembelajaran Miqat Haji untuk 

memberi kefahaman kepada pelajar darjah 6 menerusi teori pembelajaran 

konstruktivisme (Piaget, 1976) dan ciri-ciri animasi berkomputer (John 

Whitney, 1960). 

(b) Menguji keberkesanan pembelajaran animasi digital dalam meningkatkan 

kefahaman pelajar darjah 6  bagi tajuk Miqat Haji. 

(c) Mendapatkan pandangan murid tentang animasi pembelajaran Miqat Haji 

yang telah dibangunkan. 

(d)  Mendapatkan pandangan guru tentang animasi pembelajaran Miqat Haji 

yang telah dibangunkan 

1.5 Persoalan Kajian 

(a) Bagimanakah keberkesanan pembelajaran animasi digital dalam 

meningkatkan kefahaman pelajar darjah 6 bagi tajuk Miqat Haji. 

(b) Apakah pandangan murid tentang animasi pembelajaran Miqat Haji yang 

telah dibangunkan. 

(c) Apakah pandangan guru tentang animasi pembelajaran Miqat Haji yang telah 

dibangunkan? 

1.6 Kerangka Konsep 

Kerangka konsep merupakan satu bentuk kerangka yang menerangkan secara 

ringkas bentuk kajian, hala tuju kajian, format kajian dan peringkat atau fasa dalam 

kajian dan ianya diibaratkan peta kepada sesuatu kajian di mana hubungan suatu 

variabel atau idea utama dapat diperlihatkan melalui grafik yang dipaparkan sebagai 

suatu panduan dan hala tujuan kajian itu dilakukan (Talib, 2013). 

Kerangka konsep ini memberi penekanan terhadap keberkesanan media 

animasi dalam pengajaran dan pembelajaran di SAKNJ. Tahap ini diukur melalui 

penglibatan pelajar dan guru dalam melaksanakan pembelajaran menggunakan 

animasi yang telah dibagunkan. Pembangun terus menetapkan objektif kajian yang 

diperoleh pada akhir nanti. Setelah itu, teori pembelajaran konstruktivisme di pilih 

bagi menjalankan kajian dengan pelajar mendapat maklumat baru mengenai 

pembelajaran Miqat Haji dengan menggabungkan maklumat sedia ada menerusi 

animasi yang akan dibangunkan. Setelah itu, interaksi sosial juga dapat diwujudkan 

ketika menggunakan animasi bersama rakan-rakan dan guru. Maka untuk tujuan ini 

Model ADDIE telah dipilih sebagai panduan dan perlaksanaan pembangunan 

animasi ini. Akhirnya nanti akan diuji kepada responden dan dianalisis  bagi 

menentukan objektif kajian tercapai ataupun tidak. Kesimpulan akan diperolehi 

daripada data-data yang telah diperolehi yang menyokong terhadap keperluan kepada 

kajian ini. Kerangka konsep bagi kajian ini adalah seperti Rajah 1.1 berikut: 

Rajah 1.1 Kerangka Konsep 

 

Teori konstuktivisme (Piaget, 1976), menyatakan bahawa seseorang individu 

itu sentiasa membina pengetahuan melalui interaksi dan persekitarannya dan 

pengetahuan tersebut terbina di dalam minda mereka sebagai suatu kesan yang 

berlaku. Maka pengajaran guru perlu berdasarkan kepada pengetahuan sedia ada 

pelajar melalui pelbagai cara dan strategi termasuklah penggunaan media 

pembelajaran yang membolehkan pelajar meneroka maklumat yang ada untuk 

membina pengetahuan yang baru disamping mengukuhkan pengetahuan sedia ada 

mereka (Sidek, 2012).  

Dalam pada masa yang sama, teori pembelajaran ini juga dijadikan panduan 

dan kaedah untuk guru melaksanakan proses pembelajaran berasaskan multimedia ini 

agar lebih strategi dan teratur. Konstruktivisme, lebih menekankan kepada peranan 

pelajar untuk memahami penyampaian maklumat oleh guru di mana pelajar menjadi 

lebih aktif dan membina pengetahuan mereka sendiri daripada menerima sahaja apa 

yang disampaikan oleh guru. Maka penggunaan bahan berbentuk animasi mampu 

memberi ruang untuk pembelajaran seperti ini berlaku. Pelajar diberikan peluang 

untuk mengawal suasana, masa dan gaya pembelajaran mereka sendiri dengan 

pantauan dan bantuan guru. Segala maklumat lebih mudah dicapai melalui pelbagai 

cara dan hubungan yang dibina. Semakin banyak hubungan dan interaksi yang 

dilakukan maka kepelbagaian pendapat akan diperolehi dan memudahkan 

pemahaman kepada pembelajaran. 

Maka, teori ini dapat mengukuhkan keperluan dan keberkesanan 

pembelajaran berasaskan multimedia melalui ciri-ciri animasi serta kepentingannya 

dalam membantu sistem pendidikan kini. Perintis utama dan menerima gelaran bapa  

kepada animasi berkomputer terawal merupakan John Whitney sekitar tahun 1960. 

Beliau adalah pelopor kepada Motion Graphic (grafik gerakan) iaitu suatu animasi 

berkomputer yang dihasilkan menggunakan gerakan masa daripada bingkai ke 

bingkai yang telah ditetapkan dalam animasi. Selain itu, bagi mencapai hasil yang 

tebaik gabungan tipografi dan fotografi juga sangat penting dan perlu ada. Audio 

atau muzik juga dikatakan dapat menyumbang kepada kesan yang lebih baik lagi 

untuk suatu gerakan visual yang dilakukan (Setiawan and Si, 2017). Menurut Wijaya 

(2021), tipografi adalah suatu ilmu berkaitan huruf dan bagaimana bentuk dan 

jenisnya berperanan dalam menarik reaksi mereka yang melihatnya. Manakala 

fotografi merupakan suatu media berbentuk visual atau gambar yang mampu 

menterjemahkan sesuatu perkara kepada lebih mudah difahami (Prasetyo and Tegal, 

2018). Banyak karya grafik John Whitney ini menggunakan komputer dan yang 

paling popular ialah grafik gerakan (Carlson, 2017).  

Akhirnya pada awal tahun 1960 inovasi grafik digital telah berkembang dan 

semakin banyak penggunaan komputer termasuklah reka bentuk grafik. Keupayaan 

animasi komputer tidak dapat dinafikan lagi dan terus berkembang menguasai media 

sehingga hari ini termasuklah dunia pendidikan (MasterClass, 2020). Beliau juga 

berpendapat bahawa komputer merupakan instrumen grafik yang dinamik dan bukan 

mudah untuk dilakukan pada waktu itu. Penghasilan satu gambar memerlukan 

tempoh masa kepada 3 hingga 6 saat dan perlu melalui kadar 24 bingkai sesaat 

sehinggalah perkembangan komputer dapat membantu meringankan tugasan kreatif 

beliau dan harapannya dapat membantu memudahkan tugas manusia masa akan 

datang.  

Pembelajaran berasaskan multimedia itu sendiri adalah medium rangkain 

teknologi yang terlibat dalam proses pembelajaran di sekolah. Bahagian jangkaan 

dapatan penyelidikan menjelaskan bahawa penggunaan animasi berkomputer di 

dalam tajuk Miqat Haji yang cuba di capai hendaklah berkait dengan keberkesanan 

dalam melestarikannya kepada pelajar darjah 6 di sekolah agama kerajaan Negeri 

Johor. Merujuk kepada rajah 1, untuk mengukuhkan keterlibatan pelajar dan sebagai 

alat yang dapat membantu memudahkan guru dalam penyampaian isi kandungan 

tajuk, tahap keberkesanan dan kefahaman perlu diukur dan sudah pasti perlu diteliti 

dari pandangan pelajar dan guru. 

1.7 Skop Kajian 

Kajian akan meninjau berkaitan tahap keberkesanan animasi dalam 

membantu proses pembelajaran pelajar dan pengajaran guru dalam melestarikan 

pendidikan abad ke-21 ini di Sekolah Agama Kerajaan Negeri Johor dalam Daerah 

Kota Tinggi  kawasan zon 2,Sedili. 

Terdapat sebuah insitusi yang dipilih dan institusi tersebut adalah Sekolah 

Agama Kerajaan Johor. Untuk kajian ini skop kajian tertumpu hanya di Daerah Kota 

Tinggi dalam kawasan zon 2 dan responden adalah dalam kalangan murid guru-guru 

dari sekolah berkenaan yang dipilih.  

1.8 Kepentingan Kajian 

Kajian ini mempunyai beberapa kepentingan. Di antaranya ialah kepada: 

1.8.1 Pelajar Darjah 6 SAKNJ 

Kajian ini adalah penting kepada pelajar darjah 6 di sekolah Agama Kerajaan 

Negeri Johor. Melalui dapatan kajian, penyelidik akan dapat mengetahui sejauh 

mana ilmu pengetahuan pelajar darjah 6 berkaitan pembelajaran Ibadah tajuk Miqat 

haji melalui pembelajaran digital khasnya pembelajaran berasaskan multimedia 

terutama penggunaan animasi dalam membantu proses pengajaran dan pembelajaran 

serta keberkesananya kepada kefahaman pelajar sebagai wadah teknologi digital 

dalam pendidikan. Ini juga dapat membuktikan peranan teknologi yang menjadikan 

proses pengajaran dan pebelajaran lebih lancar dan efisyen.  

Selain dari itu, konsep sebenar pengetahuan dan kemahiran yang perlu dalam 

perlaksanaan berbantukan animasi dapat difahami. Kesedaran darinya pula dapat 

membantu pelajar untuk bersiap sedia meraih seberapa banyak ilmu dan sentiasa 

bersiap sedia terhadap perubahan pola pembelajaran kerana manfaatnya daripadanya 

amatlah besar kepada mereka. Ini meliputi aspek pencarian bahan, persembahan dan 

penggunaanya samada di dalam bilik darjah ataupun di luar. Ianya sebagai satu 

langkah untuk menjadikan ruang pembelajaran lebih seronok, interaktif dan 

bermakna apabila pelajar dan guru dapat berkongsi, berinteraksi dalam suatu perkara 

di samping pelajar lebih kreatif dan kritis. Selain itu, pelajar turut mengetahui setiap 

perkara yang perlu dilakukan dan dipersiapkan untuk menjalani proses pembelajaran 

digital ini dari sudut pengetahuan, kemahiran, cabaran dan lain – lain.  

Maka akhirnya, penyelidik dapat mengesan dan mengelak daripada sebarang 

kesilapan penggunaan teknologi terhadap proses pembelajaran pelajar. Disamping itu 

penambahbaikan dan tindakan yang sewajarnya boleh dilakukan bagi memastikan 

guru – guru Agama Johor menggunakan medium teknologi digital seperti animasi ini 

sebagai pemudah cara dalam menyalurkan ilmu kepada para pelajar. 

1.8.2 Sekolah Agama Kerajaan Johor 

Kajian keberkesanan animasi terhadap pengajaran dan pembelajaran 

memberikan kesan kepada sekolah, terutamanya sekolah yang melaksanakan proses 



 

19 

pengajaran dan pembelajaran menggunakan teknologi digital. Ini adalah kerana 

pendidikan semasa kini adalah lebih terarah kepada teknologi digital, dan dalam pada 

masa yang sama sesi pengajaran bagi mata pelajaran pendidikan Islam adalah sukar 

untuk dilaksanakan kerana masih lagi menggunakan kaedah tradisional.  

Sekolah perlu menukar landskap pendidikan warisan kepada perubahan 

walaupun mungkin berperingkat demi peringkat kerana impaknya teknologi digital 

seperti pembelajaran atas talian ini amat besar kesannya. Ini telah teruji seluruh dunia 

dan hasilnya menunjukkan bahawa sesebuah sekolah itu tidak mungkin dapat 

mengelak atau lari dari menghadapi cabaran era pendidikan teknologi digital kini. 

Mahu atau tidak, arus perubahan ini perlu direntasi dengan pelan perancangan dan 

tindakan yang terancang dan sistematik, agar sekolah agama Kerajaan Johor ini 

mampu membuktikan kualitinya di mata masyarakat dengan keberhasilan produk 

yang berkualiti dari sudut duniawi dan ukhrawi. 

 Pelajar era kini lebih tertumpu kepada sesuatu yang baru apatah lagi 

berkenaan dengan teknologi digital terkini. Pelajar lebih gemar mengkaji sendiri dan 

guru hanya sebagai pemudah cara kepada mereka. Ini kelak menjadikan pelajar lebih 

positif untuk ke sekolah dan mempelajari sesuatu yang baru serta menyeronokkan.  

Dengan penyampaian yang berkesan, prestasi sekolah dapat ditingkatkan. 

Maka sebagai seorang guru, persiapan diri untuk melaksanakan proses pengajaran 

seiring perkembangan teknologi perlu dilengkapi dari masa ke semasa. Ini adalah 

bagi menigkatkan mutu penyampaian yang lebih berkualiti kepada pelajar sekaligus 

melahirkan pelajar yang mampu menguasai pelbagai ilmu. 

1.8.3 Jabatan Agama Johor (Bahagian Pendidikan) 

Jabatan perlu merangka pelan tindakan untuk meningkatkan tahap kesediaan 

guru – guru terhadap pembelajaran digital. Sama ada melalui penyediaan latihan – 

latihan yang berkaitan seperti ilmu pengkomputeran, penggunaan komputer, 

rangkaian komputer dan lain – lain ataupun berbentuk kursus – kursus. Ilmu dan 

kemahiran yang diperolehi dapat membantu guru – guru untuk lebih bersedia dan 

meningkatkan motivasi untuk mengadaptasinya di bilik darjah ataupun mencari dan 

membina sendiri sumber bahan dan rujukan bagi memudahkan pembelajaran. 

Selain itu, menyedari keperluan ini, jabatan juga perlu menyediakan 

prasarana yang bersesuaian ke arah mengintegrasikan penggunaan animasi di dalam 

proses pengajaran dan pembelajaran, sama ada dari segi peruntukkan kewangan, 

sistem rangkaian, data, ataupun peralatan dan bahan. Ianya sebagai suatu sokongan 

terhadap saranan pendidikan abad ke-21. 

Untuk penerusan dan pengawalan, latihan – latihan berterusan dan pantauan 

perlu diadakan. Disamping itu kursus – kursus lanjutan disalurkan sehingga guru 

menguasai sepenuhnya ilmu permbelajaran digital ini dan mampu menggunakannya 

dengan berkesan. Ianya dapat memudahkan dan membantu tugas guru untuk 

melaksanakan pembelajaran atas talian di dalam pengajaran dan pembelajaran 

mereka dan menjadikan ruang pembelajaran lebih bermakna dan berkesan.  

1.9 Definisi Istilah 

Tujuan utama bahagian definisi ini adalah untuk memberi gambaran lebih 

jelas dan secara jitu tentang makna dan kefahaman beberapa istilah penting supaya 

pembaca tidak keliru dan memahami kajian dari pelbagai persepsi. Dalam sub topik 

ini, pengkaji mendefinisikan setiap perkataan yang kerap digunakan dalam kajian ini. 

Terdapat beberapa istilah-istilah yang telah digunakan bagi tujuan penulisan dalam 

kajian ini dan  istilah yang dimaksudkan adalah seperti: 

1.9.1 Keberkesanan 

Keberkesanan merupakan suatu item dalam mengukur sesuatu prestasi 

(Mouzas, 2015). Menurut Commission (2013), keberkesanan merupakan suatu 

ukuran sejauh mana sesuatu perkara dapat dipenuhi ataupun suatu matlamat yang 

ingin dicapai itu dapat dipenuhi. Ianya juga dikaitkan dengan kekuatan untuk 

menghasilkan sesuatu yang diingini melalui kecekapan dan faktor yang lain (Wilson 

et al., 2018). Dalam bidang pendidikan keberkesanan diukur apabila terdapatnya 

perubahan pada tingkah laku pelajar terhadap suatu strategi pengajaran yang 

dirancang oleh guru (Geoffrey Aondolumun Ayua, 2017). Selain itu, peningkatan 

kefahaman pelajar terhadap matapelajaran yang difahami juga terkait dengan 

keberkesanan dalam pendidikan (Zakaria and Zakaria, Ruslimi, Ismail, 2019).  

Keberkesanan yang dimaksudkan di dalam penyelidikan adalah pengujian 

kepada suatu tahap proses pembelajaran yang dilaksanakan menggunakan animasi 

oleh guru agama Negeri Johor di dalam pengajaran dan pembelajaran ibadah haji 

tajuk Miqat. Ianya menunjukkan sama ada animasi yang dibangunkan mampu 

memberikan kefahaman dan meningkatkan motivasi para pelajar. 

1.9.2 Animasi 

Menurut Baglama, Yucesoy and Yikmis (2018) animasi merupakan suatu 

proses umum dalam menghasilkan ilusi gerakan pada penonton daripada gambar 

pegun. Animasi dapat dikelaskan kepada tiga bentuk iaitu animasi klasik, animasi 

stop motion dan animasi digital dan masing-masing mempunyai cara tersendiri 

dalam penghasilannya (Shapi‟i et al., 2020). Untuk itu, animasi dilihat sebagai suatu 

daya penarik yang dapat memotivasikan pelajar dalam mendapatkan maklumat dan 

membina pengetahuan baru daripada pengetahuan sedia ada mereka disamping 

pembelajaran dikawal oleh mereka sendiri (Zohedi, Ubaidullah and Fabil, 2017).  

Ianya dikatakan juga mampu memberikan impak yang besar terhadap kanak-kanak 

(Shapi‟i et al., 2020). Oleh itu, animasi sangat afektif berbanding kaedah tradisional 

melalui pengalaman yang dapat menarik minat dan kemahiran sosial seseorang 

(Kellems et al., 2020). 

 Animasi yang dimaksudkan dalam penyelidikan ini adalah suatu ilusi yang 

dihasilkan daripada tajuk Miqat Haji melalui kaedah digital menggunakan perisian 

Animate CC 2018 bagi memberikan gambaran isi kandungan tajuk dengan lebih jelas 

dan mudah difahami oleh para pelajar disamping menimbulkan minat dan motivasi 

mereka untuk belajar terutama para pelajar darjah 6 di sekolah Agama Kerajaan 

Negeri Johor yang menerapkan ciri-ciri animasi grafik yang bergerak (motion)  oleh 

John Whitney 1940-1950. Gerakan grafik ini lebih mudah dilakukan melalui 

perisian-perisian yang dibekalkan seperti Adobe Flash atau Adobe Animate dan lain-

lain dengan menggunakan komputer. Kesemua ini tidak lain dan tidak bukan adalah 

untuk memudahkan pereka bentuk menggabungkan video, teks, visual, dalam 

membina animasi. Unsur-unsur masa yang diterapkan juga dapat menghidupkan 

suatu kandungan yang bersifat statik. 

1.9.3 Pembelajaran Ibadah, Miqat Haji 

Pembelajaran ibadah haji berlaku sewaktu persiapan, semasa mengerjakan 

haji dan sehingga selesai kembali ke tanah air yang melibatkan pembelajaran fromal 

dan tidak formal (Zulkifli Khair, 2008). Dengan mempelajarinya seseorang akan 

dapat menjaga emosi dan melatih nafsu manusia dan seterusnya dapat memahami 

hakikat ibadah yang dilakukan (Zohedi, Ubaidullah and Fabil, 2017). Teknik 

pembelajaran berbentuk falsafah dan fenomenologi merupakan salah satu teknik 

yang penting untuk membantu pelaku ibadah haji melaksanakan segala amalan-

amalan yang dituntut supaya memperolehi haji yang mabrur. Manakala miqat pula 

merupakan satu cabang dari dalam perlaksanaan ibadah haji tersebut di mana pelaku 

mula menukar pakaian mereka dengan mengenakan pakaian ihram dan berniat 

melakukan ibadah haji atau umrah (Ibnu, 2019). Satu kaedah lain iaitu pembelajaran 

melalui gambar juga dilihat dapat meningkatkan kefahaman pelajar terhadap tajuk  

fiqh seperti ibadah ini (Ramadhani, 2018). Kesemua bentuk pembelajaran yang 

diwujudkan adalah tidak lain dan tidak bukan adalah untuk meningkatkan kualiti 

pendidikan kepada paras yang lebih baik dan efektif (Hamka, 2020). 

Pembelajaran Ibadah tajuk Miqat Haji dalam kajian ini merujuk kepada satu 

silibus yang mata pelajaran wajib di dalam sekolah Agama Keajaan Johor dan tajuk 

ini dipelajari oleh pelajar darjah 6 sahaja. Pembelajaran ini memerlukan pelajar 

memahami tatacara perlaksanaan Ibadah Haji secara asas dan Miqat Haji merupakan 

salah satu  daripadanya. Pembelajaran ini ditekankan sebagai pengenalan awal tajuk 

kepada generasi muda dalam memahami dan menggambarkan keadaan perlaksanaan 

Miqat Haji dan seterusnya ibadah wajib yang merupakan rukun ke- 5 bagi umat 

Islam. 

1.9.4 Sekolah Agama Kerajaan Negeri Johor 

Menurut Kamarul Azmi Jasmi (2015), sejak abad ke-19, Kerajaan Johor 

merupakan negeri yang menempatkan pendidikan Islam kepada pembentukan modal 

insan rakyat sebagai keutamaan di mana telah berjaya menyediakan kemudahan 

sekolah yang meyeluruh kepada semua anak negeri. Jabatan Agama dan Pelajaran ini 

telah ditubuhkan semenjak tahun 1895 oleh Yang Dipertua Jabatan Agama dan 

Pelajaran yang pertama namun dirombak dengan Penubuhan Jabatan Pelajaran yang 

dikenali sebagai Jabatan Agama Islam Negeri Johor (Rahman, 2017).  

Di dalam kajian ini, Sekolah Agama Negeri Johor yang dimaksudkan ialah 

tempat di mana terdapatnya sistem pendidikan agama Islam dibawah pentadbiran dan 

pengurusan Kerajaan Negeri namun dilaksanakan oleh Bahagian Pendidikan Jabatan 

Agama Islam Johor. Walau bagaimanapun kajian ini difokuskan hanya di daerah 

Kota Tinggi dalam kawasan  Zon 2 sahaja. 

1.10 Penutup 

Keseluruhan Bab ini adalah memfokuskan hal berkaitan pendidikan era 

globalisasi kini. Penggunan pembelajaran digital seperti pembelajaran berasaskan 

animasi oleh guru agama Johor adalah amat perlu bagi melestarikan bidang 

pendidikan terutama sekali di dalam arus pendidikan Islam. Kajian ini bertujuan 

untuk membangunkan satu animasi pembelajaran dan menilai keberkesanannya 

dalam mempelajari tajuk Miqat Haji bagi pelajar darjah 6 di Sekolah Agama 

Kerajaan Johor. 

Di samping itu, bab ini juga, menghuraikan secara terperinci berkaitan 

objektif dan keperluan kajian ini dilakukan berkisar kepada permasalahan atau isu 

yang ingin dikaji. Ini kerana persepsi yang ingin dikaji itu mempunyai implikasi 

terhadap sistem Pendidikan agama Islam Kerjajaan Negeri Johor dalam 

meningkatkan sistem pendidikan setaraf dengan pendidikan global kini.  

Sememangnya tugas guru semakin mencabar dan persediaan menghadapinya 

perlu di ambli kira. Ini kerana jika guru – guru tidak mempunyai persiapan yang 

mampan dan jitu, segalanya pasti akan ketinggalan jauh ke belakang. Kesannya 

bukan sahaja kepada taraf pendidikan itu sahaja, bahkan kepada generasi yang 

mendatang. Sekiranya guru – guru agama Johor ini tidak diubah, dipertingkatkan dan 

dipersiapkan dengan ilmu dan kemahiran yang terkini dalam dunia pendidikan 

berteknologi digital kini, maka mereka tidak mampu bersaing dan akhirnya produk 

yang bakal dihasilkan juga belum pasti berkualiti dan boleh digunakan. Bukan itu 

sahaja, sokongan dan bantuan daripada luar seperti sokongan ibu bapa dan jabatan 

berkaitan amat diperlukan sebagai pemangkin untuk sekolah mencapai wawasan, 

misi dan visi yang telah digariskan. Tanpa sokongan dan dorongan mereka ini juga 

amat mustahil untuk warga pendidik dan sekolah bergerak sendiri dan mencapai 

objektif yang disasarkan. 

Maka, pembelajaran melalui animasi ini mempunyai perkaitan dengan masa 

hadapan dan kemampuan untuk membentuk dan merubah insan. Pembentukan 

adalah dari segi peribadi, akhlak, dan akidah. Perhatian yang serius perlu diberikan 

agar guru dan sekolah mencapai kejayaan dalam bidang yang diterajui olehnya dan 

pelajar itu sendiri mencapai kesempurnaan dalam hidup mereka. 

